
Namminersorlutik Ogartussat nalunaarutaata iluarsaanneqarnissaa pillugu illersuinermut
timmiarniarnermullu® appanik? taateraanillu® piniarsinnaanerup nalaani peqassuseq
aalaakkaasumik nalilerneqarsimappat zoneni aalajangersimasuni ulluni 30-ni
sivitsorneqarnissaa pillugu Naalakkersuisut kingusinnerpaamik UKA2026
sumiiffikkaartumik attuumassutegartunut tusarniaaqqullugit Inatsisartut
aalajangiiffigisassaattut siunnersuut.

(Inatsisartunut ilaasortaq Jens NapatoK’, Naleraq)

Siullermeerneqarneranut oqaaseqaat:

Siullermik aalajangiiffigisassatut siunnersuuteqartumut Jens Napaattuumut
Naleqgameersumut qujanag, Siunnersuutaanut pisarialerujussuarmut eqgqummaarillutit
gagitsinernut qujanagq.

Tassani qagileqginnegarpoq imminut pilersorsinnaanerput, Inuiaat piniartukkormiut
avinngarusimasormiullu imminnut napatissinnaanerat, pilisinnaanerat, uani uumasut
nerisarisagut assigiinngitsut tamakkinngikkaluarlugit, nunatsinni nalunngisatsituut
gangaaniit siulitta piffissaqg uumasut nunaminnut naleqgiuttarfii malillugit pilisarsimammata,
imminnullu pilersorlutik napatillutik, inuit allat allamiullumi naatsorsuutiginagit inuusimasut
nunatta pissarititai malittariinnarlugit.

Massakkulli gaginneqartoq appanik taateraanillu pegassutsip nalilerneqarnissaa,
ullumikkullu nunap silaannaap sikusartullu allanngornerani piniarsinnaanissap ullunik 30-inik
sivitsorsinnaanerata nalimmassarnegarnissaat.

Ullutsinni takusarpagut illogarfinni inogarfinnilumi assigiingitsuni appat taateraallu
meerartatta piffinni assigiinngitsuni sungiusimajunnaarsimagaat, piuminarnerillu
tiguinnarissat avataaniit tikiussat kukkukuut nerisassallumi allat
piumanegarnerulersimallutik, nunatta pissarititaaniit.

Kultur-erput piniartarnerput, imminut pilersornerput, ukiornissaanut pilisarnerput
killilersuinerujussuup innarlersimammagit. Massakkullu nunatta killiffiani, ulluinnarni
inuuniarnerup akitsornerani, misissugassamik qagqitsilluni periarfissiisup,

imminut pilersornerup annertunerulernissaanut, tassungalu atatillugu peqqginnarnerusunik
nerisagarnerup, nunattalu pissarititaanik atorluaanerunissaq eqqummaariffigalugu
siunnersuuteqartup takutillugulu tikkuussiffigaatigut.

Misissuinerilli aamma takutinnikuuaat kalaaliminertorneq ukiuni kingullerni
appariarsimasoq, ukiunut siuliinut naleqqiullugu, assersuutigalugu (2000) aallartinnerani
kalaaliminertorneq gaffasinnerusimavoq, ullumikkullu (2025) ajoraluartumik
annertunerusumik appasinnerulluni. Kalaallit nunatta pissarititaanik nerisagarnerup
appariarsimanera, avataaniillu tikiussanik

Nerinerulersimanerput inuiagatigiinnut sunniutipilogarpoq, gqangaanerusoq
ajornartorsiutiginegarsimanngitsut ullutsinni takussaalersimammata. Assersuutigalugu
napparsimavegarfinni massakkut immikkoortortamik illorsuarmik sanaartoggammerput
nutaaliorlutik Steno diabetes center-imik, pisariaqartitsineq annertusisimammat nunatta
inuuniarnitta killiffiani.

Qangaanerusoq tamakku pisariagartissimanngilagut, nerisat timip aalatinnera kultur-itta
Piniarnerup Atagatigiinnerat peqqutaagataalluni. Taamaattumik Siunnersuutip
tusarniaassutiginegartup ingerlateqqginneqarnissaa taperserparput nunatta pissarititaanik
peqgassuseq innarlernagu piniarnerup sivitsornegarsinnaanera piffinni assigiinngitsuni
tusarniaanerit paasiniaanerit ingerlanneqassasut.

Tassani aamma nalunngisatsitut massakkut nunatta ilaani ukiortarnera,
sikusarnerata silaannaap pissusaata allanngornera, sikusarnerata kinguarnera,
sikuertarnerata nikinnera peqgqutaalluni piniarnerup nalimmassarnegarnissaa
pisariaqalersimammat.

Assersuutigiinnarlugu piniarneq ajornarnerani sikuunerani ammasarput Zone 2-mi
Sikuertorlu angalasoqgarsinnaalersorlu matullutillu. Taamaasilluni kinguaatta ilaasa piffinni
assigiinngitsuni ajoraluartumik nalulerpaat Nunatta pissarititai killilersuinerujussuaq
peqqutaalluni.

Kisianni nunap ilaani Assersuutigalugu Nuummi tuniniaaviit tikikkaanni tuniniaasut 50-
ikkaarlugit tuniniaraat, nunap ilaani pisassarititaasut ullormut annikinniararsuusut.

Piffinnilu illogarfinni allani pisassat ikinnerusut ilanngullugit tusarniaassutigeqqullugit
nalimmassarneqgarsinnaanerat.

Soorunami piffinni uumasogassuseq aamma apeqqutaatillugu.

Ataqginartut piniartut, pinialuttartut nammineq ilitsogqussaralugu timmissanik
appanik taateraanik piniartartut isiginnaartuuinnaratik piniarsinnaaffii ullut
nalimmassarneqarpata aningaasagarnermikkut inuuniarnermikkullu iluaqutigissagaat
Nalunnginnatsigu.

Taamatullu ogaaseqgarluta Naleggamiit siunnersuutiginegartoq taperserlugu
nalunaarutigaarput. Nuannaarutigalugulu Naalakkersuisut naaperiaanerminni siunnersuut
taperseraat qujarullugu Aalisarnermut, Piniarnermut Nunalerinermullu Ataatsimiititaliamut
suliassanngorlugu ingerlateqqipparput.



